
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২
বিদ্যাসাগর-প্রবন্ধ



জন্য গেলেন। তখন বর্দ্ধমান বড় স্বাস্থ্যকর স্থান। যদিও তখন তথায় ইংরাজী কেতায় মিউনিসিপালিটীর সৃষ্টি হয় নাই, কলের জলের অনুষ্ঠান হয় নাই, সহরের এখনকার মত শৃঙ্খলা সৌন্দর্য্য কিছুই ছিল না, তবুও তখন বর্দ্ধমান স্বাস্থ্যকর স্থান ছিল। বিদ্যাসাগর মহাশয় সুতরাং বর্দ্ধমানে গিয়া কিয়ৎকাল অবস্থিতি করেন। কিন্তু সেখানে রোগীর পক্ষে একটী বড় অসুবিধা ছিল। ভাল দাদখানি চাউল পাওয়া যাইত না। সে জন্য বিদ্যাসাগর মহাশয় কলিকাতা হইতে কিছু পুরাতন সরু দাদখানি চাউল সংগ্রহ করিয়া লইয়া গিয়াছিলেন। যে ঘরে তিনি প্রতিনিয়ত থাকিতেন, সেই ঘরের এক কোণে সেই চাউলের পাত্রটী থাকিত। একদিন তিনি সেই ঘরে বসিয়া আছেন, এমন সময় তাঁহার জনৈক ভৃত্য আসিয়া উক্ত চাউল তিন মুষ্টি একটী পাত্রে করিয়া লইয়া গেল। ভৃত্য ভিক্ষা দিবার জন্য বহুকষ্টে আনীত রোগীর অনন্যোপায় দাদখানি চাউল লইয়া গেল মনে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২০:৩৬টার সময়, ৮ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

